PAGE  
3

Հավելված N59
ՀՀ ՊՆ գլխավոր քարտուղարի 

2020 թ. հունվարի 23-ի  № 6  հրամանի

ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ
ՊԱՇՏՈՆԻ ԱՆՁՆԱԳԻՐ

ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ԶՈՐԱԿՈՉԱՅԻՆ ԵՎ ԶՈՐԱՀԱՎԱՔԱՅԻՆ ՀԱՄԱԼՐՄԱՆ ԾԱՌԱՅՈՒԹՅԱՆ ԵՐԵՎԱՆԻ N1 ՏԱՐԱԾՔԱՅԻՆ ՍՏՈՐԱԲԱԺԱՆՄԱՆ ԳԼԽԱՎՈՐ ԲԺԻՇԿ

1. Ընդհանուր դրույթներ
1.1 Պաշտոնի անվանումը և ծածկագիրը

Պաշտպանության նախարարության (այսուհետ՝ Նախարարություն) զորակոչային և զորահավաքային համալրման ծառայության (այսուհետ՝  Ծառայություն) Երևանի N1 տարածքային ստորաբաժանման (այսուհետ՝ Ստորաբաժանում) գլխավոր բժիշկ (այսուհետ՝ Գլխավոր բժիշկ)՝ (ծածկագիր՝ 26-33.8-Մ1-2):
1.2. Ենթակա է և հաշվետու է

Գլխավոր բժիշկն անմիջականորեն ենթակա և հաշվետու է Ստորաբաժանման ղեկավարին:

1.3. Փոխարինող պաշտոնի կամ պաշտոնների անվանումները

Գլխավոր բժշկի բացակայության դեպքում նրան փոխարինում է գլխավոր քարտուղարի հրամանով նշված անձը:
1.4. Աշխատավայրը

ՀՀ,  ք.Երևան, Աջափնյակ  վարչական շրջան, Հալաբյան 19ա:
2. Պաշտոնի բնութագիրը

   2.1 Աշխատանքի բնույթը, իրավունքները, պարտականությունները


1. Իրականացնում է քաղաքացիների զինվորական ծառայության նախապատրաստության, պարտադիր զինվորական ծառայության զորակոչի, պայմանագրային զինվորական ծառայության, պահեստազորային պատրաստության միջոցառումների ներգրավման և զորահավաքային զորակոչի շրջանակներում քաղաքացիների առողջական վիճակի նախնական և անհրաժեշտ այլ հետազոտությունների ուղեգրման գործընթացին։
2.  Իրականացնում է զինապարտ քաղաքացիների առողջական վիճակի նախնական հետազոտման ու զննման աշխատանքները։
3. Զինվորական հաշվառման, պարտադիր զինվորական ծառայության զորակոչի ենթակա և պահեստազորային պատրաստության շրջանակներում կազմակերպող միջոցառումներին ընդգրկված քաղաքացիների  բժշկական զննության վերաբերյալ տալիս է մասնագիտական եզրակացություն:

4. Կազմակերպում է տարածքային ստորաբաժանումների բժշկական հանձնաժողովների աշխատանքները և ցուցաբերում մեթոդական օգնություն։ 

5. Մասնակցում է պատերազմական և խաղաղ ժամանակաշրջանում զորահավա​քային պատրաստության միջոցառումներին:

 
Իրավունքները՝

· մասնակցելու քաղաքացիների դիմումների կամ դիմում-բողոքների քննարկմանը և ըստ անհրաժեշտության տալու մասնագիտական լուծում,
· կազմակերպելու  Ստորաբաժանման առջև դրված գործառույթներից բխող մասնագիտական նշանակություն ունեցող  խնդիրների, դիմում-բողոքների լուծման շուրջ մասնագիտական քննարկումներ,

· զինվորական ծառայության զորակոչի ենթակա քաղաքացիներից պահանջելու ներկայացնել իրենց առողջական վիճակի վերաբերյալ անհրաժեշտ այլ բժշկական փաստաթղթեր և հիմնավորումներ,

· առողջապահական ոլորտի իրավասու ներկայացուցիչների հետ անցկացնելու քննարկումներ,

· հանդես գալու որպես լիազոր ներկայացուցիչ այլ պետական և ոչ պետական մարմիներում,
· ընդգրկվելու  տարբեր մարմինների ներկայացուցիչներից ձևավորված մասնագիտական աշխատանքային խմբերում,
· մասնագիտական ոլորտի իրավական ակտերի վերաբերյալ քաղաքացիներին տրամադրելու տեղեկատվություն, 
· մասնակցելու մասնագիտական ոլորտի բարեփոխումների հետ կապված իրավական ակտերի նախագծերի քննարկման աշխատանքներին,
· անցկացնելու մասնագիտական հավաքներ, բժշկական հաստատություններից պահանջելու փաստաթղթեր, նյութեր և տեղեկություններ:
Պարտականությունները՝

· զինվորական հաշվառման, պարտադիր զինվորական ծառայության զորակոչի ենթակա և պահեստազորային պատրաստության շրջանակներում կազմակերպող միջոցառումներին ընդգրկված քաղաքացիների բժշկական փորձաքննության արդյունքում ներկայացնել մասնագիտական եզրակացություն,
· իրականացնել զինապարտ քաղաքացիների ներկայացված փաստաթղթերի՝ իրավական ակտերով սահմանված պահանջներին համապատասխանության ստուգում,

· բժշկական հաստատությունների կողմից տրված հետազոտման ակտերի հիման վրա փորձաքննության օրենսդրության պահանջներին համապատասխան տալ մասնագիտական եզրակացություններ,
· ոլորտը կարգավորող իրավական ակտերի շրջանակներում  ներկայացնել      կարծիքներ, դիրքորոշումներ և պարզաբանումներ, 

· նախազորակոչային և զորակոչային տարիքի քաղաքացիների զինվորական հաշվառման վերցնելու, պարտադիր զինվորական ծառայության զորակոչի, ներառյալ` զորահավաքային զորակոչի,  պայմանագրային զինվորական ծառայության և վարժական հավաքի ներգրավելու ժամանակ բժշկական հիմնարկներից ստացված առողջական վիճակի  փորձաքննության արդյունքների հիման վրա տալ մասնագիտական եզրակացություն։
3. Պաշտոնին ներկայացվող պահանջները

3.1 Կրթությունը, որակավորման աստիճանը
	1
	Ուղղություն
	Առողջապահություն և սոցիալական աշխատանք

	2
	Ոլորտ
	Առողջտապահություն 

	3
	Ենթաոլորտ
	Բժշկություն


3.2 Մասնագիտական գիտելիքներ

Ունի գործառույթների իրականացման համար անհրաժեշտ գիտելիքներ;
3.3 Աշխատանքային ստաժը, աշխատանքի բնագավառում փորձը

Հանրային ծառայության առնվազն երկու տարվա աշխատանքային ստաժ կամ երեք տարվա մասնագիտական աշխատանքային ստաժ կամ առողջապահության՝ բացառությամբ բժշկական խնամքի և մանկաբարձության, բնագավառի` երեք տարվա աշխատանքային ստաժ:
(3.3-րդ կետը փոփ.02.03.20 ԳՔ հր. N17)
3.4 Անհրաժշտ կոմպետենցիաները

Ընդհանրական   կոմպետենցիաները

1. Ծրագրերի մշակում

2. Խնդրի լուծում

3. Հաշվետվությունների մշակում

4. Տեղեկատվության հավաքագրում, վերլուծություն

5. Բարեվարքություն 

Ընտրանքային կոմպետենցիաներ

1. Ժամանակի կառավարում

2. Փաստաթղթերի նախապատրաստում
3. Ելութների նախապատրաստում և կազմակերպում
4. Բողոքների բավարարում:
4. Կազմակերպական շրջանակը

4.1 Աշխատանքի կազմակերպման և ղեկավարման  պասխանատվությունը

Պատասխանատու է համապատասխան մարմնի աշխատանքների բնույթով պայմանավորված մասնագիտական գործունեության արտաքին ներգործություն ունեցող վերջնարդյունքի համար:
4.2 Որոշումներ կայացնելու լիազորությունները

Կայացնում է որոշումներ աշխատանքների իրականացման բնույթով պայմանա​վորված՝ մասնագիտական եզրակացությունների տրամադրման և  դիմումների քննարկման շրջանակներում:
4.3 Գործունեության ազդեցությունը

Ունի տվյալ մարմնի նպատակների և խնդիրների իրականացման արդյունքների ապահովման մասնագիտական գործունեության որոշակի ոլորտին վերաբերող համապետական ազդեցություն:

4.4 Շփումները և ներկայացուցչությունը

Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի և այլ պետական մարմինների ներկայացուցիչների հետ, ինչպես նաև մասնակցում է տարբեր մարմինների ներկայացուցիչներից ձևավորված աշխա​տանքային խմբերի աշխատանքներին, միջազգային կազմակերպությունների ներկայա​ցուցիչների հետ հանդիպումներին:
4.5 Խնդիրների բարդությունը և դրանց լուծումը

      Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում է կառուցվածքային ստորաբաժանման առջև դրված խնդիրների լուծմանը:
